
Захирлын  2022 оны 06 сарын 

22-ны өдрийн А/4256 тоот тушаалын 

1-р хавсралт 

ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН  СУРАЛЦАГЧ 

ЭЛСҮҮЛЭХ ЖУРАМ 

Нэг. Нийтлэг зүйл 

1.1. Энэхүү журмын зорилго  нь Өвөрхангай аймаг дахь Политехникийн коллеж 

/цаашид “сургалтын байгууллага” гэх /-д суралцагч элсүүлэх, элсэлтийн үйл 

ажиллагааг зохион байгуулахтай холбогдсон харилцааг зохицуулахад оршино. 

1.2. Уг журмын үндсэн зарчим нь иргэний хэрэгцээ, хүсэл, сонирхолд үндэслэн хөдөлмөрийн 

зах зээлийн эрэлт хэрэгцээ, ажил олгогчийн захиалгад нийцүүлэн мэдлэг, ур чадвартай 

ажилтанг бэлтгэхэд оршино. 

1.3. Сургалтын байгууллага нь өдрийн, оройн, хосмог, хөдөлмөр эрхлэлтийн сургалтад 

суралцагч элсүүлж, мэргэжлийн боловсрол эзэмшүүлж, мэргэжлийн ур чадвар олгоно. 

1.3.1. Өдрийн сургалтаар суралцагчдад сургалтын байгууллага болон үйлдвэрлэл дээрх 

сургалтын төлөвлөгөөний дагуу зохион байгуулалттайгаар мэргэжил олгоно. 

1.3.2. Оройн сургалтаар насанд хүрэгч суралцагчдад зохих хуваарийн дагуу мэргэжил, ур 

чадвар олгоно. 

1.3.3. Хосмог сургалтаар ажил олгогчийн захиалгаар сургалтын байгууллага, үйлдвэрлэл дээр 

зохих хуваарийн дагуу мэргэжил, ур чадвар олгоно. 

1.3.4. Хөдөлмөр эрхлэлтийн сургалтаар тодорхой ажил хөдөлмөр эрхлэхэд шаардагдах ур 

чадварыг богино хугацаанд олгоно. 

1.4. Тус сургууль нь энэхүү журмыг баримтлан холбогдох хууль тогтоомжинд нийцүүлэн, 

суралцагч элсүүлэх журмаа хамт олны саналаар хэлэлцүүлэн, захирлын тушаалаар 

батлан мөрдөнө. 

Хоёр. Суралцагч элсүүлэх мэргэжлийн чиглэл, хяналтын тооны санал  хүргүүлэх, 

батлуулах 

2.1. Сургалтын байгууллага нь дотоод нөөц, хүчин чадал, сургалт эрхлэх тусгай зөвшөөрөлд 

тавигдах нөхцөл шаардлагыг хангаж, суралцагч элсүүлэх хяналтын тоогоо Мэргэжлийн 

боловсрол, сургалтын асуудал  эрхэлсэн төрийн захиргааны төв байгууллагад хүргүүлнэ. 

2.2. Сургалтын байгууллага нь элсэлтийн хяналтын тоог тогтоохдоо бүс орон нутгийн чиг 

хандлага, хөдөлмөрийн зах зээлийн судалгаа, ажил олгогчийн захиалга, хөдөлмөрийн зах 

зээлийн эрэлтийн барометрийн судалгаа, хүн амын статистик тоон үзүүлэлт зэрэгт 

тулгуурлана. 

2.3. Политехникийн коллеж нь орон нутгийн салбар зөвлөлтэй зөвшилцөн тухайн бүс, орон 

нутгийн хөдөлмөрийн зах зээлд шаардлагатай мэргэжлээр болон ажил олгогчийн 

захиалгад тулгуурлан элсэлтийн хяналтын тооны саналаа гарган,  Удирдах зөвлөлөөрөө 

хэлэлцүүлэн баталгаажуулж,  жил бүрийн 04 дүгээр сарын 01-ний өдрөөс өмнө 

Мэргэжлийн боловсрол, сургалтын асуудал эрхэлсэн төрийн захиргааны төв 

байгууллагад / хавсралт № 1 / маягтын дагуу хүргүүлнэ. 

2.4. Сургалтын байгууллагын хяналтын тооны саналыг Мэргэжлийн боловсрол, сургалтын 

асуудал эрхэлсэн төрийн захиргааны төв байгууллага  нэгтгэн, жил бүрийн 05 дугаар сарын 

01-ний дотор батална. 

Гурав. Элсэгчдэд тавигдах шаардлага 

3.1. Элсэгч нь эзэмшсэн боловсрол, ур чадварын түвшин, хэрэгцээ, сонирхолын хүрээнд дараах 

түвшиний сургалтад элсэж болно. 

3.1.1. Мэргэжлийн боловсрол олгох 2.5 жилийн сургалтад суурь боловсрол эзэмшсэн иргэн; 



3.1.2. Мэргэжлийн боловсрол олгох 1 жилийн сургалтад насанд хүрэгч иргэн; 

3.1.3.Техникийн боловсрол эзэмшүүлэх 1.5 жилийн сургалтад тухайн мэргэжлээр 

мэргэжлийн боловсролын 2.5 жилийн сургалтад сурч мэргэжил эзэмшсэн иргэн; 

3.1.4. Техникийн боловсрол эзэмшүүлэх 3 жилийн сургалтад бүрэн дунд боловсрол эзэмшсэн 

иргэн; 

3.1.5. Мэргэжлийн сургалт болон мэргэшүүлэх сургалтад тухайн ажил мэргэжлийн ур чадвар 

олгох сургалтын хөтөлбөрөөс хамааран тодорхой чадамжийг эзэмших хүсэлтэй иргэн 

сургалтын байгууллагад элсэнэ. 

3.3. Сургалтын байгууллага нь хөгжлийн бэрхшээлтэй иргэнийг элсүүлэхдээ Хөгжлийн 

бэрхшээлтэй иргэний нийгмийн хамгааллын тухай хуулийн 10 дугаар зүйлийн 10.1.1, 10.1.2 

дахь хэсгийг үндэслэн, элсэгчийн үнэмлэх, шийдвэрийг зохих баримт бичгийн бүрдэлд 

оруулна. 

Дөрөв. Элсэлт зохион байгуулах хугацаа 

4.1. Сургалтын байгууллага элсэлтийг доорх хугацаанд зохион байгуулна.   

4.1.1.Мэргэжлийн  боловсрол  олгох  2.5  жил,   техникийн  боловсрол  эзэмшүүлэх  3 жилийн 

ангийн элсэлтийг жил бүрийн 09 дүгээр сарын 01-ний өдрөөс өмнө; 

4.1.2.Техникийн боловсрол эзэмшүүлэх 1.5 жилийн сургалтын  элсэлтийг  жил  бүрийн 09 дүгээр 

сарын 01 ний өдрөөс өмнө болон 01 дүгээр сарын 01 ний өдрөөс өмнө; 

4.1.3. Мэргэжлийн боловсрол олгох 1 жилийн сургалтын элсэлтийг мэргэжлийн онцлог, ажил 

олгогчийн захиалгат хугацааг харгалзан уян хатан зохион 

байгуулах; 

4.1.4. Мэргэжлийн сургалтын элсэлтийг хяналтын тоонд тусгахгүй бөгөөд нийгмийн түншлэгчид, 

ажил олгогчид, үйлдвэр аж ахуйн нэгжийн эрэлт, захиалгад үндэслэн сургалтын 

байгууллагын хүчин чадал,  орчинд  нийцүүлж, элсэлтийн хугацааг уян хатан байдлаар 

зохицуулан, зохион байгуулна. 

4.2. Сургалтын байгууллага нь суралцагч элсүүлэх үйл ажиллагаагаа ил тод, нээлттэй, шударга,  

хүртээмжтэй  байдлаар  зохион  байгуулж,  элсэгчдэд тэгш боломж олгоно. 

4.3. Сургалтын байгууллага нь ажил олгогч, мэргэжлийн холбоодыг элсэлтийн үйл 

ажиллагаанд оролцуулан, ажиллана. 

Тав. Элсэлтийн мэдээ, тайланг хүргүүлэх хугацаа, хариуцлага 

5.1. Сургалтын байгууллага батлагдсан хяналтын тоогоор суралцах эрхийн бичгийг үнэт 

цаасны газраас авч, элсэгчдэд олгоно. 

5.2. Сургалтын байгууллага элсэгчдэд суралцах эрхийн бичиг олгосон тайланг Мэргэжлийн 

боловсрол, сургалтын асуудал эрхэлсэн төрийн захиргааны төв байгууллагад жил бүрийн 

10 дугаар сарын 25-ны өдрийн дотор хүргүүлнэ. 

5.3. Сургалтын байгууллага элсэлтийн явцын мэдээг 08 дугаар сарын 25-ны дотор, нэгтгэл 

мэдээг 09 дүгээр сарын 15-ны өдрийн дотор  маягт /хавсралт 

№ 2 / -ын дагуу гарган Мэргэжлийн боловсрол, сургалтын асуудал эрхэлсэн төрийн 

захиргааны төв байгууллагад хүргүүлнэ. 

5.4. Элсэлтийн мэдээ болон шинээр элсэгчдийн албан ёсны статистик мэдээг зохих хугацаанд 

нь үнэн зөв гарган хүргүүлэх бөгөөд буруу мэдээлсэн тохиолдолд Статистикийн тухай 

хууль, Зөрчлийн тухай хууль болон бусад холбогдох хууль, тогтоомжийн дагуу 

хариуцлага хүлээнэ. 

5.5. Элсэлттэй холбогдон гарсан санал гомдлыг сургалтын байгууллагын захирлын тушаалаар 

баталсан элсэлтийн комисс эрх, үүргийнхээ хүрээнд шийдвэрлэнэ. 

 


